
ESPAINIAKO GOBERNUA. Hainbat Ministerioko ordezkariak bilduko dira Mariano Raxoiren zuzendaritzapean

Talde armatuen diru iturriak eteteko
ministerio arteko hilgunea eratu dute

Armadako buruak indarkeriaren kontra militarren eskuhartzea iradoki du eta Trillok ukatu

GIUSEPPE GIGLIA / EFE A

i

SUETIEE [ Ll
angnaninaang sl

| = E3=-4§

Mariano Raxoi eta Claudio Scajhola Espainiako eta Italiako Barne ministroak atzo Erroman.

NBE-REN 3735 EBAZPENA

Neurri zehatzak

Nazio Batuetako Segurtasun Batzordeak hainbat neurri au-
rreikusi ditu «terrorismo ekintzak saihesteko». Besteak beste
finantza arloan hainbat neurri hartzeko exijitu die Estatuei, de-
rrigor bete behar dituztenak. Neurri zehatzak hartu beharko
dituzte, irizpide hauekin: «A) Aurreikusi eta itoarazi terroris-
mo ekintzen finantza bidea. B) Terrorismo delituak egiteko
zuzen edo zeharka dirua biltzea delitu tipifikatzea. D) Terroris-
mo ekintza bat egiten, laguntzen edo saiatzen direnen pertso-
nen edo erakundeen finantza eta ekonomi baliabideak izoz-
tea. Pertsona horien agindu zuzen edo zeharkako erakundeen
fondoen izoztea. E) Pertsona guztiei debekatzea diru fondoak
ematea, zuzen edo zeharka, terrorismo delituak egiteko».

Agentziak | MADRIL

Espainiak lan talde bat eratuko-
du talde armatuen eta haiei la-
guntza ematen dieten taldeen
banku diruak «izozteko». Hala
aurreratu zuen atzo Mariano
Raxoi Barne ministroak, eta ja-
kinarazi zuen Nazio Batuen era-
bakiabete egingo duela horrela.

Erabakia pasa den irailaren
28an hartu zuen Nazio Batuen
Segurtasun Kontseiluak. Gaine-
ra, ebazpena derrigor bete be-
har dute erakundeko herri guz-
tiek. Ebazpenak dio Estatuek
euren lurraldeetan neurriak
hartu behar dituztela «terroris-

mo ekintzarik finantzatu edo
prestatu ez dadin».

Lan taldearen buru Mariano
Raxoi bera izango da. Barne
ministroarekin batera, Ekono-
mia, Ogasuna, Defentsa eta
Kanpo Arazoetarako ministe-
rioetako kideak hartuko dute
parte. Lehen bilera, jada, egin
dute Ministerio horietako ardu-
radunek, herenegun bildu bai-
tziren lan taldea eratzeko. Ra-
xoi Erroman izan zen atzo eta
Claudio Scajhola Italiako Bar-
ne ministroarekin batera eskei-
nitako agerraldian eman zuen
lan taldearen eraketaren berri.

Nazio Batuen erabakia bete-
tzeko egungo legedia aldatu
beharko dela jakinarazi zuen
ministroak. Ez zuen gehiago
zehaztu alor horretan, bakarrik
jakinarazi baitzuen ahalik eta
lasterren emango dutela alda-
keten berri.

Hiru hilabeteko epea, hau da
abenduaren 28a arte, du Espai-
niak Nazio Batuen erabakia be-
tetzeko eta hari jakinarazteko
hartuko dituzten neurriak. On-
doren Segurtasun Batzordeak
egutegi bat zehaztuko du neu-
rriak aplikatzeko.

Delitua tipifikatu behar da

«Terrorismoa ekintzak presta-
tzeko balio duten diru bilketak,
dela zuzenean edo zeharka, de-
litu modura tipifikatu beharko
da». Hala dio Nazio Batuen Se-
gurtasun Batzordearen ebaz-
penak, eta hala egingo du Es-
painiak. Gainera, Estatu guz-
tiek informazioa trukatuko
dute atentatuak eragozteko.
Gainera, «kontrol eraginko-
rrak» egingo dira mugetan «te-
rroristen mugimenduak era-

LAN TALDEA

Defentsa, Ogasuna,
Ekonomia, Kanpo Arazoak
eta Barne Ministerioko
ordezkariak hartuko ditu
lan taldeak

Nazio Batuen ebazpena
betetzeko egungo legedia
aldatu behar dela aitortu
du Raxoik, eta laster
egingo dela esan du

gozteko». Halaber, nortasun
agiriak ematean «zorrotz» jar-
duteko eskatu die Nazio Ba-
tuek estatuei. Errefuxiatu esta-
tutua emateko ere zuhur joka-
tzeko gomendatu die, eman
aurretik «terrorismoa egiteko»
erabiliko ez duela ziurtatu be-
harko baitute.

Trillok Armadako buruari
erantzun dio

Defentsako Estatu Nagusiko
(JEMAD) buru Antonio More-
no Barberak adierazi du Arma-
dak «borroka antiterroristare-
kin konpromisoa» duela, «na-
zioa arriskuan» egon daitekeen
neurrian. Arazoa kanpotik eto-
rri ez ezik «barrutik» ere etor
daitekeela nabarmendu du
Moreno jeneralak. Adierazpe-
nok Senatuan egin zituen JE-
MAD-ko buruak. Bozeramaile
sozialistak jakin nahi zuen Ar-
madaren partehartzeari buruz.
«Terrorismoaren aurkako bo-
rrokan barrura ere begiratu be-
har dugu, eta Armadak Esta-
tuaren indarra denez, konpro-
misoa du», esan zuen.
Federico Trillo Defentsa mi-
nistroak, ordea, erantzun dio
Konstituzioak Segurtasun In-
darrei ematen diela zeregin
hori. Gainera, gezurtatu egin
zuen Armadaren eskuhartzea.

EPAITEGIAK. Mujika Garmendia, Alvarez Santacristina eta Arregi Erostarberi 34na urteko espetxe zigorra jarri diete Madrilen

Parisko Apelazio Auzitegiak
Xabier Garcia Gaztelu Espai-
niara estraditatzeko eskaera
onartu zuen atzo. Hiru hilkete-
kin ustez duen zerikusiagatik
onartu du estradizioa, Gregorio
Ordofiez PPko buruarena, Al-
fonso Morcillo udaltzainarena
eta Mariano de Juan Santama-
ria militarrarena. Guztiak 1994
eta 1995 urteetan izandako
atentatuak dira.

Epaileak, fiskalak eginiko es-

Garcia Gaztelu hiru auzigatik estraditatzea

onartu du Parisko Dei Auzitegiak

kaerak onartu zituen honenbes-
tez. Fiskalaren iritziz, atentatu
horien egile materiala izan zen
Garcia Gaztelu, ETAren Donos-
tia komando-ko kide zenean.
Era berean, Martine Ceccaldi
fiskalak iritzi dio Fernando Mu-
jika buruzagi sozialistaren hil-
ketagatik ere estraditatu daite-
keela Garcia Gaztelu, hilketa, bi
hilketa saio, bi lapurreta, armak

izatea eta matrikulak faltsutzea
egozten dio auzi horretan. Horri
buruzko erabakia azaroaren
7an emango du Auzitegiak.

ETAko huruzagi ohiei zigorra

Bestetik, Espainiako Entzutegi
Nazionalak atzo kaleratu zuen
Pakito Mujika Garmendia, Jose
Luis Alvarez Santacristina
(Txelis) eta Joseba Arregi Eros-

tarberen aurkako epaia. Euskal
enpresariei dirua eskatzeaz
akusatuta 34 urte eta sei hilabe-
teko espetxe zigorra jarri diote
bakoitzari. Duela bi aste egin
zen ahozko epaiketa eta fiska-
lak frogatutzat eman zuen per-
tsona horien zerikusia ETAren
iraultza zerga kobratzeko ga-
raian. Mujika eta Alvarez Santa-
cristinarentzat 34 urte eta sei hi-

labeteko espetxe zigorra eskatu
zuen, eta Arregirentzat urtebete
gutxiagokoa. Penaleko lehe-
nengo sekzioak, baina, zigor
bera ezarri die hiruei.

Epaimahaiak frogatutzat
eman du hiru pertsona horiek
ETAko zuzendaritzakoak zirela
1990ean eta 1991n. Enpresa-
rioei dirua eskatzeko prozedura
Alvarezek diseinatu arren era-
bakiak zuzendaritzak hartzen
zituela dio epaiak. Espainian
Txeliseri jarri dioten lehenengo
zigorra da hau.



